

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ, ԻՆՉՊԵՍ ՆԱԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՆՈՅԵՄԲԵՐԻ 24-Ի N 1812-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է 2022 թվականի պետական բյուջեով ՀՀ կրթության, գիտության, մշակույթի և սպորտի նախարարությանը հատկացված միջոցներից կատարել վերաբաշխում 974,720.4 հազար դրամ գումարի չափով՝ կապիտալ ծրագրերի իրականացման համար:
Որոշման նախագծով նախատեսվում է ապահովել մի շարք կրթական և մշակութային հաստատությունների շինարարական աշխատանքների կատարումը և դրանց համար անհրաժեշտ նախագծումը, ինչպես նաև գույքային հագեցվածության բարելավումը, մասնավորապես՝
	ԸՆԴԱՄԵՆԸ
	974,720.4

	Նախագծանախահաշվային փաստաթղթեր
	25,931.3

	«Բերդի ավագ դպրոց» ՊՈԱԿ /շենքի տանիքի նորոգման նախագիծ/
	1,502.7

	«Երևանի Գ. Գյուլբենկյանի անվ. թիվ 190 ավագ դպրոց» ՊՈԱԿ /ճաշարանի նորոգման նախագիծ/
	1,550.9

	Ալ. Սպենդիարյանի անվան օպերայի և բալետի ազգային ակադեմիական թատրոն» ՊՈԱԿ /սառնամատակարարման ու ջրամատակարարման համակարգերի հիմնանորոգման նախագիծ/
	13,918.2

	ՀՀ ԳԱԱ «Ա. Թախտաջյանի անվան Բուսաբանության ինստիտուտ» / ք. Երևան, Աճառյան 1 հասցեի շենքի (525.0 քմ մակերես) հիմնանորոգման նախագիծ/
	8,959.5


	Շինարարական աշխատանքներ 
	245,028.9

	«Գ. Սունդուկյանի անվան ազգային թատրոն» ՊՈԱԿ /տանիքի վերակառուցում/
	138,491.7

	«Հայաստանի ազգային ֆիլհարմոնիկ նվագախումբ» ՊՈԱԿ /«Արամ Խաչատրյան» համերգասրահի գրասենյակային հատվածի, աստիճանավանդակների, փորձասենյակի վերանորոգում, դռների և պատուհանների փոխարինում/
	57,909.7

	«Զվարթնոց» պատմամշակութային արգելոց-թանգարանի թանգարանային մասնաշենքի տանիքի հիմնանորոգում
	29,335.3

	«Հայաստանի ազգային պատկերասրահ» ՊՈԱԿ /էլեկտրականության բաշխման սարքերի էլեկտրական մոնտաժման աշխատանքներ/
	19,292.2

	Գույքով ապահովում
	703,760.2

	«Վանաձորի գյուղատնտեսական պետական քոլեջ հիմնադրամ /լսարանային, լաբորատոր և գրասենյակային գույք/
	156,920.2

	«Գյումրու N 4 արհեստագործական պետական ուսումնարան» ՊՈԱԿ /գույք և նյութատեխնիկական բազա/
	56,358.7

	«Երևանի պետական տեխնոլոգիական քոլեջ» ՊՈԱԿ /մասնագիտական նյութատեխնիկական բազա/
	9,923.8

	«Վանաձորի Մ.Թավրիզյանի անվան արվեստի պետական քոլեջ» ՊՈԱԿ /լսարանային, մարզական և վարչական գույք/
	18,017.8

	«Երևանի թատրոնի և կինոյի պետական ինստիտուտ» ՊՈԱԿ /Վանաձորի մասնաճյուղի գույք/
	7,743.6

	«Հանրապետական մանկավարժահոգեբանական կենտրոն» ՊՈԱԿ /գրասենյակային գույք և տեխնիկա/
	15,179.0

	«Հայաստանի ազգային պատկերասրահ» ՊՈԱԿ /վերելակներ/
	80,310.0

	«Մշակութային արժեքների փորձագիտական կենտրոն» ՊՈԱԿ /մասնագիտացված լաբորատոր սարքավորումներ/
	69,100.0

	«Հ.Պարոնյանի անվան երաժշտական կոմեդիայի պետական թատրոն» ՊՈԱԿ /լուսաձայնային սարքավորումներ/
	286,107.1

	«Հայաստանի երգի պետական թատրոն» ՊՈԱԿ /աթոռներ/
	4,100.0




Նախագծով նվազեցվում են ՀՀ ԿԳՄՍ նախարարության 2022 թվականի պետական բյուջեի 1041 ծրագրի 11003 և 11034 միջոցառումներով, 1045 ծրագրի 12001 և 12004 միջոցառումներով, 1056 ծրագրի 11003 և 11005 միջոցառումներով, 1075 ծրագրի 11004 և 11005 միջոցառումներով, 1115 ծրագրի 11001 միջոցառմամբ, 1124 ծրագրի 11005 միջոցառմամբ, 1130 ծրագրի 11001 միջոցառմամբ, 1148 ծրագրի 11013 միջոցառմամբ, 1168 ծրագրի 11001, 11002, 11003, 11005 և 32007 միջոցառումներով, 1192 ծրագրի 11001 միջոցառման և 1215 ծրագրի 12009 միջոցառմամբ նախատեսված գումարների մի մասը, որոնց հետագայում ամբողջական կամ մասնակի վերականգնման անհրաժեշտությունը առկա չէ:

Ընթացիկ իրավիճակը և խնդիրները.

Նախագծանախահաշվային փաստաթղթերի մշակում և փորձաքննություն

Նախագծով նախատեսվում է գումար հատկացնել՝ «Բերդի ավագ դպրոց» ՊՈԱԿ-ին՝ շենքի տանիքի նորոգման նախագծի ձեռքբերման համար: Դպրոցի տանիքն ունի հրատապ վերանորոգման խնդիր: Անձրևառատ եղանակներին դասասենյակներում կաթում է առաստաղներից, իսկ խոնավությունից տարածվում է բորբոս: Պահպանելով ՀՀ կառավարության 2015 թվականի մարտի 19-ի N 596-Ն որոշմամբ ամրագրված դրույթների կատարումը՝ նախ և առաջ անհրաժեշտ է ձեռք բերել համապատասխան նախագծանախահաշվային փաստաթղթերը: Դպրոցում իրականացվել է ակնադիտարկում և հիմք ընդունելով ՀՀ քաղաքաշինության նախարարի 2009 թվականի ապրիլի 3-ի N 35-Ն հրամանով, 2008 թվականի փետրվարի 15-ի N 19-Ն հրամանով, ինչպես նաև ՀՀ  կառավարության 2011 թվականի հունիսի 23-ի N 879-Ն որոշմամբ սահմանված դրույթները՝ կատարվել է շինարարական աշխատանքների խոշորացված ցուցանիշներով հաշվարկ (ՇԱԽՑ): Հաշվարկի համաձայն նախագծանախահաշվային փաստաթղթերի մշակման արժեքը կազմում է 1,366.1 հազար դրամ, իսկ այդ փաստաթղթերի փորձաքննության արժեքը՝ 136.6 հազար դրամ:
Նախագծով նախատեսվում է գումար հատկացնել «Երևանի Գ. Գյուլբենկյանի անվ. թիվ 190 ավագ դպրոց» ՊՈԱԿ-ի ճաշարանի նորոգման նախագծի ձեռքբերման համար: Դպրոցն ունի շուրջ 800 սովորող, Հայաստանի ամենամեծ ավագ դպրոցներից է: Չունենալով ճաշարանում բավարար շենքային պայմաններ՝ սննդի կազմկերպումը դպրոցում հարկադրված իրականացվել է 55ք.մ. մակերես տարածքով բուֆետում, ինչի պատճառով աշակերտները հնարավորություն չեն ունենում առողջ սնվելու: Պահպանելով ՀՀ կառավարության 2015 թվականի մարտի 19-ի N 596-Ն որոշմամբ ամրագրված դրույթների կատարումը՝ նախ և առաջ անհրաժեշտ է ձեռք բերել համապատասխան նախագծանախահաշվային փաստաթղթերը: Դպրոցում իրականացվել է ակնադիտարկում և հիմք ընդունելով ՀՀ քաղաքաշինության նախարարի 2009 թվականի ապրիլի 3-ի N 35-Ն հրամանով, 2008 թվականի փետրվարի 15-ի N 19-Ն հրամանով, ինչպես նաև ՀՀ  կառավարության 2011 թվականի հունիսի 23-ի N 879-Ն որոշմամբ սահմանված դրույթները՝ կատարվել է շինարարական աշխատանքների խոշորացված ցուցանիշներով հաշվարկ (ՇԱԽՑ): Հաշվարկի համաձայն նախագծանախահաշվային փաստաթղթերի մշակման արժեքը կազմում է 1,409.9 հազար դրամ, իսկ այդ փաստաթղթերի փորձաքննության արժեքը՝ 141.0 հազար դրամ:
Նախագծով նախատեսվում է գումար հատկացնել Ալ. Սպենդիարյանի անվան օպերայի և բալետի ազգային ակադեմիական թատրոն» ՊՈԱԿ-ի սառնամատակարարման ու ջրամատակարարման համակարգերի հիմնանորոգման նախագծի ձեռքբերման համար: Թատրոնի հաշվեկշռում գտնվող սառնամատակարարման համակարգը, որը սպասարկում է թատրոնի և Ա. Խաչատրյանի համերգասրահը գտնվում է անմխիթար վիճակում: Չիլլերների 4 կոմպրեսորների հզորությունը ի սկզբանե բավարար չի եղել երկու դահլիճների սառնամատակարարման ապահովման համար: Համակարգի էլեկտրասնուցման տնտեսությունը ֆիզիկապես մաշված է և կապիտալ վերանորոգման կարիք ունի: Սառնամատակարարման համակարգի թվով ակումուլյացիոն ջրի բաքերը կարիք ունեն նոր ինժեներական լուծումների, տիղմից և կոռոզիոն երևույթներից մաքրելու: Այսպիսով, սառնամատակարարման համակարգը կապիտալ հիմնանորոգման կարիք ունի: Պահպանելով ՀՀ կառավարության 2015 թվականի մարտի 19-ի N 596-Ն որոշմամբ ամրագրված դրույթների կատարումը՝ նախ և առաջ անհրաժեշտ է ձեռք բերել համապատասխան նախագծանախահաշվային փաստաթղթերը: Դպրոցում իրականացվել է ակնադիտարկում և հիմք ընդունելով ՀՀ քաղաքաշինության նախարարի 2009 թվականի ապրիլի 3-ի N 35-Ն հրամանով, 2008 թվականի փետրվարի 15-ի N 19-Ն հրամանով, ինչպես նաև ՀՀ  կառավարության 2011 թվականի հունիսի 23-ի N 879-Ն որոշմամբ սահմանված դրույթները՝ կատարվել է շինարարական աշխատանքների խոշորացված ցուցանիշներով հաշվարկ (ՇԱԽՑ): Հաշվարկի համաձայն նախագծանախահաշվային փաստաթղթերի մշակման արժեքը կազմում է 12,887.2 հազար դրամ, իսկ այդ փաստաթղթերի փորձաքննության արժեքը՝ 1,031.0 հազար դրամ:
Նախագծով գումար է հատկացվում նաև  Բուսաբանության ինստիտուտ» ՊՈԱԿ-ի Ալ. ք. Երևան, Աճառյան 1 հասցեի շենքի (525.0 քմ մակերես) հիմնանորոգման նախագծի ձեռքբերման համար: Նախագծվող շենքում նախատեսվում է հիմնանորոգումից հետո ստեղծել «Գիտություն և միջավայր» կրթական-ինտերակտիվ կենտրոն, որտեղ կիրականացվի ՀՀ պետական բյուջեի «Արտադպրոցական դաստիարակության ծրագիր» ծրագրի «Դպրոցը գիտական միջավայրում» միջոցառումը (մեկնարկում է 2023թ.-ից): Ստեղծվող կենտրոնի միջոցով կապահովվի դպրոցականների գիտական մտածողության զարգացումը, բնագիտության, գիտության և շրջակա միջավայրի վերաբերյալ գիտելիքի հանրայնացումը, նորարարության և տեխնոլոգիական լուծումների ներկայացումը դպրոցականներին: Պահպանելով ՀՀ կառավարության 2015 թվականի մարտի 19-ի N 596-Ն որոշմամբ ամրագրված դրույթների կատարումը՝ նախ և առաջ անհրաժեշտ է ձեռք բերել համապատասխան նախագծանախահաշվային փաստաթղթերը: Դպրոցում իրականացվել է ակնադիտարկում և հիմք ընդունելով ՀՀ քաղաքաշինության նախարարի 2009 թվականի ապրիլի 3-ի N 35-Ն հրամանով, 2008 թվականի փետրվարի 15-ի N 19-Ն հրամանով, ինչպես նաև ՀՀ  կառավարության 2011 թվականի հունիսի 23-ի N 879-Ն որոշմամբ սահմանված դրույթները՝ կատարվել է շինարարական աշխատանքների խոշորացված ցուցանիշներով հաշվարկ (ՇԱԽՑ): Հաշվարկի համաձայն նախագծանախահաշվային փաստաթղթերի մշակման արժեքը կազմում է 8,219.5 հազար դրամ, իսկ այդ փաստաթղթերի փորձաքննության արժեքը՝ 740.0 հազար դրամ:

Շինարարական աշխատանքներ

Նախագծով գումար է հատկացվում «Գ. Սունդուկյանի անվան ազգային թատրոն» ՊՈԱԿ-ի տանիքի վերակառուցման աշխատանքների ձեռքբերման համար: Թատրոնի շենքի տանիքը գտնվում է շատ վատ վիճակում և տարեց տարի անձրևաջրերն ու ձնհալը ավելի են այն քանդում: Տանիքի վերակառուցման նախահաշվային արժեքը կազմում է 138,491.7 հազար դրամ, որը հիմնավորված է պարզ քաղաքաշինական փորձաքննության դրական եզրակացություն ունեցող նախագծանախահաշվային փաստաթղթերով: 
Նախագծով գումար է հատկացվում «Հայաստանի ազգային ֆիլհարմոնիկ նվագախումբ» ՊՈԱԿ-ի «Արամ Խաչատրյան» համերգասրահի մասնակի նորոգման (գրասենյակային հատվածի, աստիճանավանդակների, փորձասենյակի վերանորոգում, դռների և պատուհանների փոխարինում) աշխատանքների ձեռքբերման համար: «Արամ Խաչատրյան» համերգասրահը հանրապետության հեղինակավոր և ամենապահանջված համերգային հարթակներից մեկն է, որտեղ մշտապես անց են կացվում միջազգային և հանրապետական նշանակության կարևոր միջոցառումներ: Վերը նշված տարածքները չեն վերանորոգվել 1980 թ.-ից ի վեր: Կատարվելիք աշխատանքները կնպաստեն համերգասրահի աշխատանքային պայմանների բարելավմանը, հանդիսատեսի համար բարեկարգ և խնամված  միջավայրի ապահովմանը: Կարևորելով համերգասրահի բնականոն գործունեությունը՝ գումար է հատկացվում համերգասրահի մասնակի նորոգման համար: Քաղաքաշինության ոլորտում ՀՀ օրենսդրությանը համապատասխան կազմվել են և դրական փորձագիտական եզրակացություն են ստացել նախագծանախահաշվային փաստաթղթերը, որոնց համաձայն աշխատանքների արժեքը կազմում է 57,909.7 հազար դրամ:
Նախագծով նախատեսվում է գումար հատկացնել «Զվարթնոց» պատմամշակութային արգելոց-թանգարանի թանգարանային մասնաշենքի տանիքի հիմնանորոգման համար: Հաշվի առնելով, որ աշխատանքն իրականացվելու է «Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ-ի մասնաճյուղում՝ Նախագծով առաջարկվում է ֆինանսական միջոցները հատկացնել ՊՈԱԿ-ին, որից կողմից սահմանված կարգով կիրականացվի գնման գործընթացը։ Աշխատանքների նախահաշվային արժեքը կազմում է 29,335.3 հազար դրամ, փորձաքննված նախագծանախահաշվային փաստաթղթերն առկա են:

Նախագծով նախատեսվում է գումար հատկացնել «Հայաստանի ազգային պատկերասրահ» ՊՈԱԿ-ին՝ էլեկտրականության բաշխման սարքերի էլեկտրական մոնտաժման աշխատանքների ձեռքբերման համար: ՀԱՊ-ի օդափոխության համակարգի լիարժեք շահագործման համար ՀԱՊ տրանսֆորմատորային ենթակայանը համապատասխան սարք-սարքավորումներով վերազինելու, հիմնական և պահուստային տրանսֆորմատորները վերազինելու նպատակով ՀԱՊ-ի և «Հայաստանի էլեկտրական ցանցեր» ՓԲԸ-ի միջև կնքվել են համապատասխան պայմանագրեր, որոնցով նախատեսված աշխատանքների իրականացման ընթացքում պարզվել է, որ սպառման համակարգն էլեկտրական ցանցին միացման և էլեկտրաէներգիայի մատակարարման համար անհրաժեշտ է նաև տեղադրել ցածր լարման մուտքային վահան /ՀԷՑ-ի գրությունը կցվում է/: Բացի այդ, սպառման համակարգն էլեկտրական ցանցին միացման և էլեկտրաէներգիայի մատակարարման համար անհրաժեշտ ցածր լարման վահանի ձեռքբերման և տեղադրման աշխատանքների իրականացման, ինչպես նաև ՀԱՊ-ի ամբողջ էլեկտրական համակարգի անխափան աշխատանքի կազմակերպման նպատակով 2022 թվականին պատվիրվել է ՀԱՊ-ի էլեկտրական մուտքային վահանի վերազինման, գոյություն ունեցող էլեկտրական բաշխիչ վահանների էլեկտրասնուցման նախագիծ, համաձայն որի այդ աշխատանքների ընդհանուր արժեքը կազմում է 22․871.960 ՀՀ դրամ: ՀԱՊ-ի կողմից հայտարարվել է պայմանով մրցույթ՝ «Գնումների  մասին» օրենքի 15-րդ հոդվածի 6-րդ մասին համապատասխան, որի արդյունքում կնքվել է պայմանագիր՝ 19,000.0 հազար դրամ արժեքով: Նախագծով նախատեսվում է ՀԱՊ-ին հատկացնել կապիտալ դրամաշնորհ՝ կնքված պայմանագրի գումարի չափով՝ գումարած տեխնիկական հսկողության 224.8 հազար և հեղինակային հսկողության 67.4 հազար դրամ գումարները:

Գույքով ապահովում

Նախագծով գումար է հատկացվում «Երևանի պետական տեխնոլոգիական քոլեջ» ՊՈԱԿ-ի մասնագիտական նյութատեխնիկական բազայի ձեռքբերման նպատակով: Գույքի արժեքը, համաձայն կազմված նախահաշվի, որը հիմնավորված է գնահարցումներով, կազմում է 9,923.8 հազար դրամ:
Բացի այդ, ս.թ. ավարտվում են Վանաձորի Մ. Թավրիզյանի անվան արվեստի պետական քոլեջի վերակառուցման աշխատանքները, որոնք մեկնարկել էին 2017թ.-ին: Այս կապակցությամբ գումար է հատկացվում նաև «Վանաձորի Մ.Թավրիզյանի անվան արվեստի պետական քոլեջ» ՊՈԱԿ-ին՝ լսարանային, մարզական և վարչական գույքի ձեռքբերման նպատակով: Գույքի ընդհանուր արժեքը կազմում է 18,017.8 հազար դրամ: Քոլեջի շենքում տեղակայված է նաև «Երևանի թատրոնի և կինոյի պետական ինստիտուտ» ՊՈԱԿ-ի Վանաձորի մասնաճյուղը, որի մասը նույնպես ամբողջովին վերակառուցվել է: Հետևաբար, գույքի ձեռքբերման համար գումար է հատկացվում նաև վերջինիս, գույքի նախահաշվային արժեքը կազմում է 7,743.6 հազար դրամ:
Ս. թ. ավարտվում են նաև Վանաձորի գյուղատնտեսական քոլեջի վերակառուցման աշխատանքները, որոնք նույնպես մեկնարկել էին 2017թ.-ին: Վանաձորի գյուղատնտեսական քոլեջին լսարանային լաբորատոր և գրասենյակային գույքով ապահովման համար ՀՀ 2022թ.-ի հաստատված պետական բյուջեով հատկացվել է 121,555.2 հազար դրամ գումար, որի շրջանակներում գնման գործընթացը (իրականացվել է ՀՀ ԿԳՄՍ նախարարության պատվիրատվությամբ) 2 անգամ չի կայացել՝ մրցույթին մասնակից չլինելու պատճառով: Հաշվի առնելով մինչև տարեվերջ մնացած ժամանակը, այն հանգամանքը, որ այլևս իրատեսական չէ նոր մրցույթ հայտարարելը Նախարարության պատվիրատվությամբ, ինչպես նաև այն փաստը, որ քոլեջի վերակառուցված շենքը պատրաստ է լինելու շահագործման այս տարի, այսինքն գույքը պետք է ձեռք բերել հնարավորինս շուտ, իսկ 2023թ.-ի պետական բյուջեով այդ նպատակով գումար նախատեսված չէ՝ Նախագծով առաջարկվում է գումարը տրամադրել քոլեջին, որպեսզի վերջինիս կողմից իրականացվի գնման համապատասխան գործընթացը: Ընդ որում, բացի ՀՀ 2022թ.-ի պետական բյուջեով նախատեսված 121.5 մլն-ից անհրաժեշտ է ևս 35.4 մլն՝ նաև համապատասխան նոր կահույք ձեռքբերելու համար /նախահաշիվը կցվում /: Այսպես, ընդհանուր քոլեջին նախատեսվում է հատկացնել 156,920.2 հազար դրամ գումար:
Նախագծով գումար է հատկացվում նաև Գյումրու N 4 արհեստագործական պետական ուսումնարանին անհրաժեշտ գույքի և նյութատեխնիկական բազայի ձեռքբերման համար: Գյումրու N 4 արհեստագործական ուսումնարանը 2021թ․-ի դեկտեմբերից հիմնանորոգվում է ֆրանսիական Էովղը Դօղիան կազմակերպության աջակցությամբ։ Հիմնանորոգված արհեստանոցները և լսարանները անհրաժեշտ է համալրել մասնագիտական գույքով և կահույքով։ Այս նպատակով 59,545.1 հազար դրամ գումար է հատկացվել ՀՀ կառավարության 01.09.2022թ.-ի N 1381-Ն որոշմամբ: Նշված գումարի շրջանակներում կազմակերպվել է գնման գործընթաց 6 լոտով, սակայն միայն 1 լոտով է հնարավոր եղել կնքել համապատասխան պայմանագիր, իսկ մյուս 5 լոտով կազմակերպված մրցույթի համար մասնակից չի եղել: Հաշվի առնելով մինչև տարեվերջ մնացած ժամանակը և այն հանգամանքը, որ այլևս իրատեսական չէ նոր մրցույթ հայտարարելը Նախարարության պատվիրատվությամբ, իսկ հիմնանորոգված լսարանները անհրաժեշտ է կահավորել և համալրել նոր գույքով և տեխնիկայով՝ Նախագծով առաջարկվում է մնացորդային գումարը (56,358.7 հազար դրամ) հատկացնել ուսումնարանին, որպեսզի վերջինիս կողմից իրականացվի գնման համապատասխան գործընթացը: 
Գրասենյակային գույքի և տեխնիկայի ձեռքբերման համար գումար է հատկացվում «Հանրապետական մանկավարժահոգեբանական կենտրոն» ՊՈԱԿ-ին: Հանրապետական մանկավարժահոգեբանական կենտրոնը համակարգում է հանրապետության բոլոր հանրակրթական դպրոցներում եւ նախադպրոցական ուսումնական հաստատություններում ներառական կրթության իրականացման գործընթացն ու 19 Տարածքային մանկավարժահոգեբանական աջակցության կենտրոնների կողմից մանկավարժահոգեբանական աջակցության ծառայությունների տրամադրման գործընթացը։ Շենքը, որում տեղակայված է կենտրոնը կառուցվել է 1970 թ.-ին և երկար տարիներ գործել է որպես հատուկ դպրոց։ Հայ օգնության ֆոնդի ֆինանսական աջակցությամբ 2021թ-ին վերանորոգվել են կենտրոնի 2 կոնֆերանս դահլիճները, խոհանոցը եւ սանհանգույցը, իսկ Յունիսեֆի հայաստանյան գրասենյակի աջակացությամբ իրականացվել է կոնֆերանս դահլիճների տեխնիական կահավորումը, իսկ 2022թ-ին վերանորոգվել է կենտրոնի մեկ մասնաշենքն ամբողջությամբ։ Հայ օգնության ֆոնդի կողմից նախատեսվում է Հանրապետական մանկավարժահոգեբանական կենտրոնին ցուցաբերել շարունակական աջակցություն և առաջիկա տարիներին ավարտին հասցնել կենտրոնի ողջ տարածքի, այդ թվում՝ տանիքի վերանորոգման աշխատանքները։ Կենտրոնի աշխատանքների արդյունավետ իրականացման և աշխատակիցների համար աշխատանքնային պատշաճ պայմանների ապահովման համար անհրաժեշտ է ձեռք բերել որոշակի գույք՝ կահույք և տեխնիկական միջոցներ։ Գույքի նախահաշվային արժեքը կազմում է 15,179.0 հազար դրամ:
Նախագծով գումար է հատկացվում «Հայաստանի ազգային պատկերասրահ» ՊՈԱԿ-ի վերելակների փոխարինման համար (4 մարդատար և 1 բեռնատար): Համաձայն ստացված գնային առաջարկների՝ 4 մարդատար վերելակների արժեքը կազմում է 66,860.0 հազար դրամ, իսկ բեռնատարինը՝ 13,450.0 հազար դրամ: Արդյունքում, պատկերասրահին հատկացվում է 80,310.0 հազար դրամ:
Նախագծով գումար է հատկացվում նաև «Մշակութային արժեքների փորձագիտական կենտրոն» ՊՈԱԿ-ին անհրաժեշտ լաբորատոր գործիքակազմի ձեռքբերման համար՝ ՀՀ Կառավարության 2005թ.-ի մայիսի 12-ի N 630-Ն որոշմամբ հաստատված՝ մշակութային արժեքների արվեստաբանական և մշակութաբանական փորձաքննության անցկացման կարգին և չափորոշիչներին համապատասխան: Առկա է անհրաժեշտ գույքի նախահաշիվ, որը կազմվել է 3 կազմակերպության կողմից ստացված գնային առաջարկների հիման վրա: Նախագծով նախատեսվում է կենտրոնին հատկացնել 69,100 հազար դրամ:
Նախագծով գումար է հատկացվում «Հայաստանի երգի պետական թատրոն» ՊՈԱԿ-ին աթոռների ձեռքբերման համար: ՀՀ կառավարության 2022 թվականի սեպտեմբերի 1-ի N 1381-Ն որոշմամբ նույն նպատակով գումար է վերաբաշխվել և աթոռների ձեռքբերման համար պատվիրատու հանդիսացել է ՀՀ ԿԳՄՍ նախարարությունը: 13.10.2022թ.-ին աթոռների ձեռքբերման համար հայտարարվել է N ՀՀԿԳՄՍՆԷԱՃԱՊՁԲ-22/109 ծածկագրով մրցույթը, սակայն մրցույթը «Գնումների մասին» օրենքի 37-րդ հոդվածի 1-ին մասի 1-ին կետի համաձայն հայտարարվել է չկայացած՝ հայտերից ոչ մեկը հրավերի պայմաններին չհամապատասխանելու հիմնավորմամբ /արձանագրությունը կցվում է/: Հաշվի առնելով, որ մինչև տարեվերջ մնացած ժամանակը նոր մրցույթ հայտարարելու, պայմանագիր կնքելու և ապրանքները մատակարարելու համար բավարար չէ (մատակարարումը լավագույն դեպքում կստացվի իրականացնել հունվարին)՝ Նախագծով նախատեսվում է ՀՀ կառավարության 01.09.22թ.-ի N 1381-Ն որոշմամբ հատկացված գումարը նվազեցնել և հատկացնել ՊՈԱԿ-ին կապիտալ դրամաշնորհի ձևով: Վերջինիս կողմից աթոռների ձեռքբերումը կիրականացվի «Գնումների մասին» օրենքի դրույթներին համապատասխան:
Նախագծով գումար է հատկացվում նաև «Հ.Պարոնյանի անվան երաժշտական կոմեդիայի պետական թատրոն» ՊՈԱԿ-ին լուսաձայնային սարքավորումների ձեռքբերման համար: Նույն նպատակով գումար նախատեսվել է ՀՀ 2022թ.-ի հաստատված պետական բյուջեով և սարքավորումների պատվիրատու հանդիսացել է ՀՀ ԿԳՄՍ նախարարությունը: Նախարարությունը 4 անգամ հայտարարել է մրցույթ, սակայն մրցույթները չեն կայացել՝ հայտերից ոչ մեկը հրավերի պայմաններին չհամապատասխանելու հիմնավորմամբ: Հաշվի առնելով, որ մինչև տարեվերջ մնացած ժամանակը նոր մրցույթ հայտարարելու, պայմանագիր կնքելու և ապրանքները մատակարարելու համար բավարար չէ՝ Նախագծով նախատեսվում է ՀՀ 2022թ.-ի պետական բյուջեով հատկացված	286,107.1 հազար դրամ գումարը նվազեցնել և հատկացնել ՊՈԱԿ-ին կապիտալ դրամաշնորհի ձևով: Վերջինիս կողմից սարքավորումների ձեռքբերումը կիրականացվի «Գնումների մասին» օրենքի դրույթներին համապատասխան:
Նախագծի 4-րդ կետով նախատեսվում է թույլատրել ՀՀ ԿԳՄՍ նախարարությանը Դիլիջան համայնքի Հ.Շարամբեյանի անվան ժողովրդական արհեստների թանգարանի նորոգման, ամրակայման նպատակով կատարել ձեռքբերվող աշխատանքների ծավալների ավելացում: ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 2-րդ ենթակետով սահմանվում է, որ պայմանագրով նախատեսված աշխատանքների կամ ծառայությունների ծավալները կարող են ավելանալ միայն պայմանագրով աշխատանքի կատարման կամ ծառայության մատուցման համար սահմանված ժամկետում: Ծավալների ավելացումը չի գերազանցում թույլատրելի 10 տոկոսը, սակայն պայմանագրերով սահմանված աշխատանքների կատարման ժամկետը ավարտվել ս.թ. դեկտեմբերի 17-ին: Ըստ այդմ, հիմք ընդունելով նույն կարգի 57-րդ կետը՝ նախատեսվում է ՀՀ կառավարության որոշմամբ ստանալ համապատասխան թույլտվություն:
Նախագծի 5-րդ կետով նախատեսվում է թույլատրել «Հայաստանի ազգային օլիմպիական կոմիտե» հասարակական կազմակերպությանը՝ ՀՀ 2021 թվականի պետական բյուջեի «Եվրոպայի երիտասարդության օլիմպիական փառատոներին մասնակցության ապահովում» միջոցառման շրջանակներում ստացված դրամաշնորհից չօգտագործված գումարներից 6,128.1 հազար դրամն ուղղել 2022 թվականին Պեկինում կայացած ձմեռային օլիմպիական խաղերին մասնակցության ապահովման գծով իր հաշվին կատարված ծախսերի փոխհատուցմանը: Նշվածը բխում է 2022 թվականի մարտ ամսին Ֆինլանդիայի Վոկատտի քաղաքում կայացած Եվրոպայի ձմեռային երիտասարդների օլիմպիական փառատոնից առաջացած տնտեսված գումարներից 2022 թվականի Պեկինում կայացած ձմեռային օլիմպիական խաղերին Հայաստանի Հանրապետության պատվիրակության մասնակիցների համար ձեռք բերված  ավիատոմսերի և (COVID) թեստերի վճարման համար կատարված ծախսերի փոխհատուցման անհրաժեշտությունից: 2022 թվականի Պեկինում կայացած ձմեռային օլիմպիական խաղերի մասնակիցների համար ձեռք բերված ավիատոմսերի թանկացման և (COVID) թեստերի պատճառով առաջացել է պլանավորված և փաստացի ծախսերի միջև  տարբերություն: Ելնելով այն հանգամանքից, որ 2021 թվականին նախատեսված «Եվրոպայի երիտասարդների օլիմպիական փառատոնների մասնակցության ապահովում» միջոցառումը նախատեսված է եղել 2021 թվականի պետական բյուջեով, սակայն համավարակի պատճառոց տեղափոխվել է 2022 թվականի առաջին եռամսյակ, ուստի միջոցառման արդյունքում առաջացած մնացորդը հանդիսանում է 2021 թվականի մնացորդ, չնայած որ բուն միջոցառումը տեղի է ունեցել 2022 թվականին: Արդյունքում անհրաժեշտություն է առաջացել 2021 թվականից տնտեսված 6,128.1 հազար դրամն ուղղել 2022 թվականի Պեկինում կայացած  ձմեռային օլիմպիական խաղերին Հայաստանի Հանրապետության պատվիրակության մասնակցության ապահովում ծրագրին:

Կարգավորման նպատակը և բնույթը. 
Որոշման նախագծի ընդունմամբ կապահովվի մի շարք կրթական և մշակութային հաստատությունների շենքային պայմանների բարելավումը և գույքով ապահովումը:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվեն կրթության և մշակութային դաստիարակության համար շենքային առավել բարենպաստ պայմաններ։

Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2022 թվականի պետական բյուջեի մասին» օրենքում վերաբաշխում և փոփոխություններ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ, գնման պայմանագրում փոփոխություն կատարելու թույլտվություն տալու, ինչպես նաև Հայաստանի Հանրապետության կառավարության 2022 թվականի նոյեմբերի 24-ի N 1812-Ն որոշման մեջ  փոփոխություն կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ կառավարության 2021-2026 թթ. ծրագրի.
· «4.3.Կրթություն» բաժնի հանրակրթությանը վերաբերող առաջին ենթակետից, որով նախատեսվում է՝ «մինչև 2026 թվականը կառուցել, հիմնանորոգել կամ վերանորոգել առնվազն 300 դպրոց...»,
· «4.3.Կրթություն» բաժնի նախնական (արհեստագործական) և միջին մասնագիտական կրթությանը վերաբերող 5-րդ ենթակետից, որով նախատեսվում է «նախնական արհեստագործական և միջին մասնագիտական կրթության գրավչության ... նպատակով ուսումնական հաստատությունների շենքային պայմանների բարելավում ...»,
· «4.9 Մշակույթ» բաժնի մշակութային ժառանգության ոլորտում պետական քաղաքականությանը վերաբերող 1-ին ենթակետից, որով նախատեսվում է «հայկական պատմամշակութային ժառանգության պահպանության, ուսումնասիրության ... շարունակականության ապահովում» և 7-րդ ենթակետից, որով նախատեսվում է «մշակութային զբոսաշրջության զարգացմանն ուղղված ծրագրեի իրականացում ...»,
· «4.9 Մշակույթ» բաժնի ժամանակակից արվեստի ոլորտում պետական քաղաքականությանը վերաբերող 12-րդ ենթակետից, որով նախատեսվում է «մշակութային հաստատությունների գույքի և նյութատեխնիկական բազայի բարելավում, գեղարվեստական բարձրարժեք արդյունքի (գույքի) ապահովում (լուսաձայնային տեխնիկա, երաժշտական գործիքներ, բեմական հանդերձ, դահլիճների և բեմերի կահավորում, ջեռուցման, անվտանգային համակարգեր)»:


Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



